
d’eux-mef{mes, voyans combien ils fymbolifent auec ces
Peuples dans leurs folies du carnaual, ils fe traueftirent
& {e déguiferent, non a la verité {i richement, mais
a peu prés aufli ridiculement qu’on fait ailleurs.
Vous en eufliez veu les vns auec vn fac [140] en la
tefte, percé feulement aux yeux, les autres en auoient
vn plein de paille a I’entour du ventre pour contrefaire
les femmes groffes. Plufieurs eftoient nuds comme
la main, blanchis par tout le corps, noirs par le vifage
comme des Diables, des plumes ou des cornes 2 la
tefte; les autres barboiiillez de rouge, de noir, & de
blanc; enfin chacun fe para auec le plus d’extraua-
gance qu’il peut pour danfer ce Balet, & contribuer
quelque chofe & la fanté du malade. Mais ie m’ou-
bliois d’vne circonftance notable, les bruits de guerre
eftoient grands, ils eftoient dans des alarmes continu-
elles, on attendoit I’Ennemy a toute heure, on auoit
inuité toute la ieunefle & fe tranfporter au village
d’Angé&iens, pour trauailler & vne palliffade de pieux
qui n’eftoit qu'a demy faite; le Capitaine eut beau
crier a pleine tefte enon& ecienti ecSarhalkhion, ieunes
gens allons, perfonne ne s’en remua, aymans mieux
efcouter ce fol, & executer toutes {es volontez; cette
medecine n’opera pas plus que les precedentes.
Apres auoir ieufné dix-huict iours, fans manger ce
dit-on que du petun, il me vint voir, ie luy donnay
fept ou huit raifins, il me remercia, & me dit qu’il en
mangeroit [141] va tous les iours, ce n’eftoit pas pour
rompre fon ieufne. Le quatorziéme de Feurier fai-
fant la ronde par les Cabanes a {fon ordinaire, il trou-
ua qu’on preparoit vn feftin, & alors, Ce fera moy,
dit-il, qui feray feftin, ie veux que ce foit icy mon
feftin, & en mefme temps il prend des raquettes, &



